
TEMIR YO‘L TRANSPORTIDA 
YO‘LOVCHI TASHISH 
IMKONIYATLARINI 
OSHIRISHNING ZAMONAVIY 
YONDOSHUVLARI

G. I. Abdulxamidova
Toshkent	davlat	transport	universiteti	tayanch	doktoranti

Annotatsiya:	Ushbu	maqolada	Temir	yo‘l	transportida	yo‘lovchi	tashish	imkoniyatlarini	oshirishning	zamonaviy	yondoshu-
vlari	 va	 yo‘nalishlari,	 xorijiy	 mamlakatlar	 tajribasi,	 statistik	 ko‘rsatkichlarning	 tahlili,	 mamlaktimizda	 olib	 borilayotgan	
islohotlarning	holati,	 iqtisdochi	 olimlarning	 ilmiy	 qarashlari,	 amaliyotdagi	mavjud	muammolar	 va	ularni	 bartarf	 etishga	
qaratilgan	bir	qator	masalalar	ilmiy	jihatdan	bayon	etilgan.

Kalit	so‘zlar:	Temir	yo‘l	transporti,	innovatsiya,	zamonaviy	yondoshuv,	xorijiy	tajriba,	statistic	ko‘rsatkichlar,	“O‘zbekiston	
temir	yo‘llari”	aksiyadorlik	jamiyati.
Abstract:	In	this	article,	modern	approaches	and	directions	of	increasing	passenger	transport	capacity	in	railway	trans-
port,	experience	of	 foreign	countries,	analysis	of	statistical	 indicators,	 the	state	of	 reforms	carried	out	 in	our	country,	
scientific	views	of	economists,	existing	problems	in	practice	and	their	elimination	are	presented.	a	number	of	issues	are	
scientifically	explained.

Key	words:	Railway	transport,	 innovation,	modern	approach,	foreign	experience,	statistical	indicators,	joint-stock	com-
pany	“Uzbekistan	Railways”.
Аннотация:	 В	 данной	 статье	 рассмотрены	 современные	 подходы	 и	 направления	 повышения	 пассажиропере-
возок	на	железнодорожном	транспорте,	опыт	зарубежных	стран,	анализ	статистических	показателей,	состояние	
реформ,	проводимых	в	нашей	стране,	научные	взгляды	экономистов,	существующие	проблемы	на	практике	и	их	
устранение.	ряд	вопросов	получили	научное	объяснение.

Ключевые	слова:	Железнодорожный	транспорт,	инновации,	современный	подход,	зарубежный	опыт,	статистиче-
ские	показатели,	АО	“Узбекские	железные	дороги”.

K I R I S H
Buguni	kunda	mamlakatimizda	Temir	yo‘l	transporti	davlat	transport	sohasidagi	eng	muhim	transport	tizim-

laridan	biri	bo‘lib,	hududlarimizni	o‘zaro	bog‘laydigan,	aholini	va	yuk	vositalarini	tashishga	mo‘ljallangan	trans-
port	turlaridan	biri	hisoblanadi.	

Temir	yo‘l	transporti	mamlakatimizdagi	transport	xizmatlarini	ichida	asosiy	transport	xizmatining	ajralmas	
qismi	 sifatida	 faoliyat	 ko‘rsatib	 kelmoqda.	 Xususan,	 Temir	 yo‘l	 transporti	 O‘zbekiston	 iqtisodiyotining	 eng	
muhim	transport	tarmog‘laridan	biri	bo‘lib,	hozirgi	kunda	Temir	yo‘l	transportida	yo‘lovchi	tashish	bilan	bo‘lgan	 
bir	qator	ko‘plab	hal	qilinishi	lozim	bo‘lgan	masalalar	mavjud,	mazkur	masalalarni	bartaraf	etishda	Temir	yo‘l	
transporti	sohasida	zamonaviy	imkoniyatlarni	amaliyotga	tatbiq	etish	yangi	 innovatsion	yondoshuvlardan	biri	
sanaladi.	

Temir	yo‘l	transporti	transport	xizmatlarini	ichida	eng	ko‘p	foydalanib	kelinayotgan,	o‘zining	rivojlanish	tar-
ixiga	ega	bo‘lgan,	uzoq	yillardan	beri	aholini	va	yuk	vositalarini	tashishga	xizmat	qilayotgan	va	milliy	iqtisodi-
yotni	rivojlantirishga	hissa	qo‘shayotgan	transport	sohasining	yirik	 tarmog‘i	sifatida	namoyon	etib	kelmoqda.	
Temir	 yo‘l	 transport	 sohasida	 yo‘lovchi	 tashish	 imkoniyatlarini	 yanada	 rivojlantirish,	 yo‘lovchilar	 oqimining	
salmog‘ini	oshirish	hamda	yangi	yondoshuvlarni	amaliyotga	keng	qo‘llash	maqsadida,	Muhtaram,	Preziden-
timiz	tomonidan	mamlakatimizda	Temir	yo‘l	transporti	sohasini	rivojlantirishga	qaratilgan	ko‘plab	yangi	amaliy	
islohotlar	 amalga	 oshirib	 kelinmoqda.	 Jumladan,	O‘zbekiston	Respublikasi	 Prezidentining	 2023-yil	 10-okty-
abrdagi	“O‘zbekiston	Respublikasi	Temir	yo‘l	transporti	sohasini	tubdan	isloh	qilish	chora-tadbirlari	to‘g‘risida”gi	
PQ-329-sonli	Qarori	qabul	qilindi.	Ushbu	qarorga	ko‘ra,	Temir	yo‘l	sohasini	rivojlantirishga	qaratilgan	bir	qator	
quyidagi	dolzarb	vazifalar	belgilab	berildi.	Jumladan:

S●	 temir	yo‘lda	tashish	xizmatlari	bozorida	raqobatni	shakllantirish	va	jozibador	investitsiya	muhitini	yaratish	

orqali	tashish	jarayonlariga	xususiy	investitsiyalarni	jalb	qilish;

●	 temir	yo‘l	sohasini	transformatsiya	qilish	va	raqamlashtirish	ishlarini	jadallashtirish,	xizmatlar	ko‘rsatish	
jarayonining	uzluksizligi,	sifatliligi,	xavfsizligi,	barqarorligi	va	ishonchliligini	ta’minlash;

●	 temir	 yo‘l	 korxonalarining	moliyaviy	 holatini	mustahkamlash,	 yo‘lovchi	 va	 yuk	 tashishda	 tannarx	 va	
xarajatlarni	kamaytirish,	operatsion	samaradorlikni	ta’minlash	borasida	hisobdorlik	va	rag‘batlantiruvchi	
muhitni	yaratish;

●	 tadbirkorlik	subyektlari	uchun	temir	yo‘l	orqali	yuk	tashish	xizmatini	ko‘rsatuvchi	vagon	operatorlarini	
erkin	tanlash	huquqini	ta’minlash;

●	 temir	yo‘l	xizmatlarini	ko‘rsatishda	 iqtisodiy	va	moliyaviy	salohiyati	yuqori	bo‘lgan	yo‘nalish	va	soha-
larga	mustaqil	rivojlanish,	shu	jumladan	mahalliy	va	xalqaro	moliya	bozorlariga	chiqish	hamda	davlat	
ko‘magisiz	kredit	resurslarini	jalb	qilish	uchun	imkoniyat	yaratish;

●	 temir	yo‘l	sohasidagi	davlat	ulushi	mavjud	kompaniyalarda	korporativ	boshqaruv	tizimini	tubdan	yax-
shilash,	sohaga	malakali	xorijiy	menejerlar	va	mutaxassislarni	jalb	qilish;

●	 yuk	tashish	xizmatlarini	amalga	oshirish,	yuk	vagon	va	konteyner	xo‘jaligini	saqlash	va	rivojlantirish,	
multimodal	 “eshikdan	 eshikkacha”	 tashuvlarni	 yo‘lga	 qo‘yish,	 logistika	 markazlari	 va	 terminallarini	
tashkil	etish	bo‘yicha	“Temiryo‘lkargo”	AJ	xizmatini	joriy	etish;

●	 yuqori	 tezlikda	 harakatlanuvchi	 elektropoyezdlarda	 yo‘lovchilarni	 tashish	 xizmatini	 ko‘rsatish	 hamda	
yuqori	tezlikda	harakatlanuvchi	elektropoyezdlar	xo‘jaligini	saqlash	va	rivojlantirish	bo‘yicha	“Temiryo‘lek-
spress”	AJ	xizmatini	yo‘lga	qo‘yish;

●	 “O‘ztemiryo‘lyo‘lovchi”	AJ	tarkibida	vokzallar	faoliyatini	ta’minlash	bo‘yicha	“Temir	yo‘l	vokzallari”	MChJ	
va	shahar	atrofida	yo‘lovchilar	 tashish	bo‘yicha	“Shahar	atrofida	yo‘lovchi	 tashish”	MChJ	 [1]	xizmatini	
tashkil	etish	kabi	bir	qator	dolzarb	vazifalarni	belgilab	berilganligi,	mazkur	sohani	2030-yilga	qadar	eng	
rivojlangan	sohalardan	biriga	aylanishiga	xizmat	qiladi.

Bundan	ko‘rinadiki,	Temir	yo‘l	 transporti	sohasini	yanada	yaxshilash,	yo‘lovchi	va	yuk	 tashish	xizmatla-
rini	rivojlanishiga	zamin	yaratib	beradi.	Temir	yo‘l	sohasini	rivojlantirishga,	iqtisodiy	samaradorligini	oshirishga,	
sohani	 takomillashtirishga	 qaratilgan	 bir	 qator	 ilmiy	 tadqiqot	 ishlari	 olib	 borilgan,	 biroq	Temir	 yo‘l	 transporti	
sohasida	 yo‘lovchi	 tashish	 imkoniyatlarini	 oshirishga	 qaratilgan	 yangi	 innovatsion	 va	 zamonaviy	 yondoshu-
vlarga	asoslangan	ilmiy	tadqiqot	ishlari	olib	borilmagan.

Mazkur	tadqiqt	ishini	olib	borilishi	Temir	yo‘l	sohasini	rivojlanishiga,	Temir	yo‘l	transport	xizmatini	takomil-
lashishga	hamda	yo‘lovchi	va	yuk	tashish	imkoniyatlarini	oshishiga,	sohada	yangi	va	zamonaviy	innovatsion	
yondoshuvlarni	amaliyotga	 tatbiq	etilishiga	zamin	yaratib	beradi.	Natijada	esa,	Temir	yo‘l	 transporti	 tizimida	
yo‘lovchi	tashish	imkoniyatlarining	salmog‘ini	yuqori	sur’atlarda	o‘sishiga	xizmat	qiladi.	

I L M I Y  M U A M M O N I N G  Q O ‘ Y I L I S H I
Temir	yo‘l	transporti	sohasini	rivojlanishga	qartilgan	ko‘plab	ilmiy	tadiqoqot	ishlari	olib	borilgan	bo‘lib,	jum-

ladan	xorijlik	olimlardan	P.Romer,	R.Xarrod,	Ye.Domar,	D.Xemberg,	R.Solow,	Y.Shumpeter,	V.Rostou	[2]	singari	
olimlarning	ilmiy	tadqiqot	ishlarida	asosan	Temir	yo‘l	sohasidagi	iqtisodiy	faoliyatni	rivojlantirishning	nazariy	va	
uslubiy	jihatlari	o‘rganilgan.

MDH	olimlaridan	T.Stankovich,	A.Sichyov,	A.Granberg,	I.Runov,	S.Jukov,	M.Bekmagambetov,	J.Kurgan-
bayev,	A.Kolesnikov,	B.Balchi,	Ch.Syanpin,	R.Mirzayev,	A.Strokov,	M.Aliboyeva,	V.Berejnoy,	Ya.Bronshteyn,	
Ye.Kaliyev,	S.Panov,	D.Xodjayev,	K.Zoidov,	A.Medkov,	P.Azimov	[3]	singari	olimlar	tomonidan	mintaqa	transport	
infratuzilmasini	muammolariga	qaratilgan	ilmiy	tadqiqot	ishlari	olib	borilgan.

Mahalliy	iqtisodchi	olimlardan	G.Samatov,	Y.Karriyeva,	M.Ikramov,	A.Shermuxamedov,	A.Zoxidov,	A.Guly-
amov,	T.Qodirov,	V.Yarashova	va	J.Fayzullayev[4]	kabi	olimlar	tomonidan	O‘zbekistonda	transport	tizimini	rivo-
jlantirish	muammolariga	qaratilgan	ilmiy	tadqiqot	ishlari	olib	borilgan.

Yuqorida	keltirilgan	ilmiy	tadqiqot	ishlarida	transport	tizimini	boshqarish	mexanizmining	muammolari,	uning	
makroiqtisodiy	jihatlari	va	temir	yo‘l	transporti	korxonalarining	asosiy	kapitalini	iqtisodiy	nuqtayi	nazardan	baho-
lashda	metodologik	yondoshuvlar	tadqiq	etilganligini	ko‘rishimiz	mumkin.

Qolaversa,	O‘zbekiston	Respublikasi	Prezidentining	2022-yil	28-yanvardagi	“2022–2026-yillarga	mo‘ljal-
langan	Yangi	O‘zbekistonning	taraqqiyot	strategiyasi	to‘g‘risida”gi	PF-60-son	Farmoni	[5].

O‘zbekiston	 Respublikasi	 Prezidentining	 2019-yil	 1-fevraldagi	 “Transport	 sohasida	 davlat	 boshqaruvi	
tizimini	tubdan	takomillashtirish	chora-tadbirlari	to‘g‘risida”gi	PF-5647-son	Farmoni	[6].



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

268 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, iyun.  № 6-son.

O‘zbekiston	Respublikasi	Prezidentining	2017-yil	2-dekabrdagi	“2018–2022-yillarda	transport	infratuzilma-
sini	takomillashtirish	va	yuk	tashishning	tashqi	savdo	yo‘nalishlarini	diversifikatsiyalash	chora-tadbirlari	to‘g‘risi-
da”gi	PQ-3422-son	Qarori	[7]	mazkur	yo‘nalishdagi	belgilangan	vazifalarni	amalga	oshirishda	xizmat	qiladi.

Yuqorida	keltirilgan	xorijiy,	MDX	va	mahalliy	iqtisodchi	olimlarning	ilmiy-tadqiqot	ishlarida	asosan	Temir	yo‘l	
sohasini	 iqtisodiy	imkoniyatlarini	rivojlantirish,	sohadagi	muammoalarni	aniqlash,	 infratuzilmani	takomillashti-
rish	va	ustuvor	vazifalarni	belgilab	olishga	qaratilgan	ilmiy	tadqiqotlar	o‘rganilgan.	

Biroq,	Temir	 yo‘l	 transportida	 yo‘lovchi	 tashish	 imkoniyatlarini	 oshirishning	 zamonaviy	 yondoshuvlariga	
qaratilgan	dolzarb	masalalar	yetarlicha	o‘rganilmagan.	

Shuning	uchun	ham,	mamlakatimizdagi	Temir	yo‘l	transportida	yo‘lovchi	tashish	imkoniyatlarini	oshirish-
ning	zamonaviy	yondoshuvlarini	ishlab	chiqishga	qaratilgan	yangi	taklif	va	tavsiyalarni	amaliyotga	keng	tatbiq	
etish	zamon	talabiga	aylanib	bormoqda.	Mazkur	muammolarga	yechim	topishga	qaratilgan	jihatlari	ilmiy	maqola	
mavzusining	dolzarbligini	belgilab	beradi	hamda	tadqiqot	mavzusini	tanlash	uchun	asos	bo‘lib	xizmat	qiladi.

T A D Q I Q O T  M E T O D O L O G I YA S I
Maqolada	mantiqiy	fikrlash,	statistik	tahlil,	kuzatuv	va	qiyosiy	tahlil,	abstrakt	fikrlash	hamda	ilmiy	umum-

lashtirish	kabi	usullardan	keng	foydalanilgan.	Mavjud	metodologik	yondoshuvlarga	tayangan	xolda,	maqolada	
Temir	 yo‘l	 transportida	 yo‘lovchi	 tashish	 imkoniyatlarini	 oshirishga	 qaratilgan	 ilmiy	 tadqiqotlarni	 o‘rganish	 
va	 “O‘zbekiston	 temir	 yo‘llari”	Aksiyadorlik	 Jamiyatining	ma’lumotlari	 asosida	olib	borilgan	 ilmiy	natijalardan	
keng	foydalanilgan.	

A S O S I Y  T A H L I L  V A  N A T I J A L A R
Ma’lumki,	Temir	yo‘l	transporti	Jahon	amaliyotida	eng	rivojlangan	transport	turlaridan	biri	bo‘lib,	yo‘lovchi	

tashish	 salmog‘ining	 ulushi	 ham	boshqa	 yo‘lovchi	 tashish	 transportlariga	 nisbatan	 juda	 yuqori	 ko‘rsatkichni	
tashkil	etadi.	Boshqa	transport	turlariga	nisbatan	Temir	yo‘l	transporti	eng	qulay	va	arzon	transport	turi	sifatida	
baholanadi.	Millionlab	aholi	qatlami	mazkur	Temir	yo‘l	 transport	xizmatining	doimiy	mijosi	sifatida	Temir	yo‘l	
xizmatidan	foydalanadi.	Rivojlangan	davlatlar	tajribasiga	qaraydigan	bo‘lsak,	Temir	yo‘l	transporti	rivojlangan	
davlatlarga	AQSH,	Xindiston,	Yevropa	davlatlari,	Xitoy,	Koreya,	Yaponiya	va	Rossiya	singari	ko‘plab	davlatlar	
kiradi.	Mazkur	davlatlarda	Temir	yo‘l	transportida	yo‘lovchi	tashish	xizmati	har	tomonlama	rivojlangan	imkoni-
yatlarga	ega	hisoblanadi.	

Mamlakatimizda	 ham	 rivojlangan	 davlatlar	 tajribasiga	 asosan	 Temir	 yo‘l	 transportida	 yo‘lovchi	 tashish	
imkoniyatlarini	yanda	oshirish	uchun	rivojlangan	davlatlarda	joriy	etilgan	yangi	innovatsion	va	zamonaviy	yon-
doshuvlarni	amaliyotga	tatbiq	etish	talab	etiladi.	Mamlakatimizdagi	“O‘zbekiston	temir	yo‘llari”	aksiyadorlik	jami-
yatining	 statistik	ma’lumotlarining	 tahliliga	 ko‘ra,	 2019-yil	 1-yanvar	 holatiga	 aksiyadorlik	 jamiyatining	 asosiy	
yo‘llarining	 umumiy	 uzunligi	 6950	 kilometrni	 tashkil	 etgan,	 shundan	 2500	 kilometr	 elektrlashtirilgan.	 Temir	
yo‘lning	 yillik	 yuk	 aylanmasi	mamlakatdagi	 barcha	 turdagi	 transportning	 umumiy	 yuk	 aylanmasining	 qariyb	 
25	foizini	tashkil	qiladi	[8].

Bundan	tashqari,	2021-yil	1-oktabr	holatiga	ko‘ra,	transport	sohasida	qariyib	18723	ta	korxona	va	tashki-
lotlar	jalb	qilingan.	O‘tgan	yilning	shu	davriga	nisbatan	ularning	soni	1947	birlikka	ko‘pgan,	o‘sish	sur’ati	esa	
11,6	%	ni	tashkil	etadi.	Shu	bilan	bir	qatorda,	temir	yo‘l	transporti	yuk	aylanmasi	hajmi	18702,3	mln.	t-km.ni	
tashkil	etib,	o‘tgan	yilning	mos	davriga	nisbatan	958,6	mln.	 t-km.ga	yoki	5,4	%	ga	o‘sish	kuzatgan.	Hozirgi	
kunda	O‘zbekistonda	temir	yo‘llar	qurish	va	yagona	temir	yo‘l	tarmog‘ini	yaratishga	juda	katta	e’tibor	qaratilib	
kelinmoqda.	Jumladan,	birinchi	qurilish	uzunligi	700	km	bo‘lgan	Navoiy-Uchquduq-Sultonuvaystog-Nukus	temir	
yo‘l	liniyasi	hamda	Amudaryo	bo‘ylab	uzunligi	681	m	bo‘lgan	Markaziy	Osiyodagi	yagona	zamonaviy	Birlashgan	
temir	yo‘l	va	avtomobil	ko‘prigi	qurilishi	amalga	oshirildi.

Undan	so‘ng,	Toshguzar-Boysun-Qumqo‘rg‘on	temir	yo‘l	liniyasi	bo‘lib,	uning	uzunligi	223	km	tashkil	etadi,	
bu	esa	yuk	va	yo‘lovchi	tashish	masofasini	170	km.ga	qisqartirish	imkoniyatini	berdi.

So‘nggi	yillarda	O‘zbekistonda	umumiy	uzunligi	1200	km	dan	ortiq	bo‘lgan	yangi	temir	yo‘l	tarmog‘i	ken-
gaytirilishi	amalga	oshirilib,	3800	kmdan	ortiq	temir	yo‘llar	modernizatsiya	va	rekonstruksiya	qilinib,	qariyb	1100	
km	temir	yo‘l	liniyalari	elektrlashtirilishga	erishildi.	Natijada	esa,	mamlakatimizning	barcha	hududlarini	qamrab	
olgan	temir	yo‘llarning	umumiy	uzunligi	6500	km.ga	yetkazildi	[9].

Statistika	agentligining	ma’lumotlariga	ko‘ra,	mamlakatimizda	Temir	yo‘l	transportida	yo‘lovchilarni	tashish	
2022-yilda	O‘zbekiston	 Respublikasi	 bo‘yicha	 umumiy	 foydalanishdagi	magistral	 temir	 yo‘l	 transporti	 orqali	
qariyb	9	mln.	yo‘lovchi	tashilgan	bo‘lib,	yo‘lovchi	tashish	hajmi	2021-yil	bilan	solishtirilganda	13,1	%ga	oshgan.	
2022-yilda	bir	kunda	o‘rtacha	24,6	ming	nafar	yo‘lovchi	temir	yo‘l	transportidan	foydalangan.	2022-yilda	O‘zbeki-
ston	Respublikasi	bo‘yicha	umumiy	foydalanishdagi	magistral	temir	yo‘l	transporti	orqali	jami	73,6	mln.	tonna	
asosiy	turdagi	yuklar	tashilgan	[10].

SMamlakatimizdagi	“O‘zbekiston	temir	yo‘llari”	aksiyadorlik	jamiyatining	statistik	ma’lumotlariga	ko‘ra,	quy-

idagi	1-jadvalda	2022–2023-yillarda	Temir	yo‘l	aksidorlik	jamiyatidagi	ko‘rsatkichlarning	tahlili	ko‘rsatib	o‘tilgan.
Ushbu	1-jadvalda	asosan	2022-yilda	erishilgan	natijlarni	2023-yilga	nisbati	va	farqi	ko‘rsatib	berilgan	bo‘lib,	

Tashilgan	yo‘lovchilar,	ming.odam	ko‘rsatkichiga	ko‘ra,	2022-yilda	2097,1	ming.odam	tashilgan	bo‘lsa,	2023-
yilda	bu	ko‘rsatkich	2	502,2	ming.odamga	yetgan.	Farqi	esa,	119,3	foizga	oshganligini	ko‘rish	mumkin.

1-jadval: Temir yo‘l aksiyadorlik jamiyating 2022–2023-yillardagi ko‘rsatkichlarining tahlili1

№ Asosiy ko‘rsatkichlar
Yillar

Farqi %2022-yil 2023-yil

1. Jo‘natilgan	yuk	ming.tonna 73500,0 73674,8 100.2

2. Yuk	aylanmasi	mln.tonna-km 25	500,5 27	000,0 105,9

3. Tashilgan	yuklar,	mln.tonna 105	000,0 109	000,4 103,8

4. Yo‘lovchilar	aylanmasi,	mln.	Yo‘lovchi-km 9013,0 9	626,2 106,8

5. Jo‘natilgan	yo‘lovchilar,	ming.	odam 9139,2 9	809,7 107,3

6. Tashilgan	yo‘lovchilar,	ming.odam 2097,1 2	502,2 119,3

7. Umumiy-ishchi-xodimlar	soni,	ming.odam 76,800 72,600 94,5

8. Yangi	tashkil	etilgan	ish	joylar 2000 464 23,2

9. Daromadlar,	mlrd.so‘m 12510,5 12656,3 101,2

10. Eksplutasion	temir	yo‘l	uzunligi,	km 4732,8 4726,1 99,9

11. Shu	jumladan	elektrifikatsiya	yo‘li,	km 1929,2 1933,9 100,2

Bundan	 ko‘rinadiki,	 Temir	 yo‘l	 transportida	 yildan-yilga	 yo‘lovchi	 tashish	 imkoniyatlari	 ortib	 bormoqda.	
Bunga	 sabab,	 amalga	 oshirilayotgan	 zamonaviy	 imkoniyatlarning	 natijasi	 hisoblanadi.	Qolaversa,	 “O‘zbeki-
ston	temir	yo‘llari”	aksiyadorlik	jamiyatining	statistik	ma’lumotlariga	ko‘ra,	quyidagi	1-rasmda	mamlakatimizdagi	
Temir	yo‘l	transporti	tomonidan	2022–2023-yillarda	yo‘lovchi	tashish	ko‘rsatkichlarining	tahlili	keltirib	o‘tilgan.

1-rasm: Mamlakatimizda 2022–2023-yillarda Temir yo‘l transporti orqali yo‘lovchi tashish ko‘rsatkichlari2

Ushbu	 1-rasmdan	 ko‘rinadiki,	 yo‘lovchilar	 aylanmasi	 2022-yilda	 73500,0	 mln	 yo‘lovchini	 tashkil	 etgan	
bo‘lsa,	2023-yilga	kelib	esa,	73674,8	mln.	yo‘lovchini	tashkil	etgan.	Farqi	esa	2023-yilda	o‘sish	sur’atlarida	ortib	
borayotganligini	ko‘rsatib	bermoqda.

1	 Railway.uz	ma’lumotlari	asosida	muallif	tomonidan	tayyorlangan.
2	 Railway.uz

Mamlakatimizdagi	Temir	 yo‘l	 transportida	 yo‘lovchi	 tashish	 imkoniyatlarini	 oshirishning	 zamonaviy	 yon-
doshuvlarini	 joriy	etish	hozirgi	kunda	zamon	 talabiga	aylanib	bormoqda.	Chunki,	sohani	 rivojlantirish	uchun	
yangi	 innovatsion	yondoshuvlarni	amaliyotga	 tatbiq	etish	sohadagi	yangi	 imkoniyatlarni	 rivojlanishiga	zamin	
yartaib	beradi.	Buning	uchun	muallif	 tomonidan	 ishlab	 chiqilgan	quyidagi	 2-rasmda	ko‘rsatib	o‘tilgan,	 yangi	
innovatsion	yondoshuvlarni	amaliyotga	tatbiq	etish	Temir	yo‘l	tarnsportida	yo‘lovchi	tashish	imkoniyatlarini	osh-
ishiga	hamda	iqtisodiy	samaradorlikni	o‘sishiga	xizmat	qiladi.

2-rasm: Temir yo‘l transportida yo‘lovchi tashish imkoniyatlarini oshirishning zamonaviy yondoshuvlari3

Ushbu	2-rasmda	Temir	yo‘l	transportida	yo‘lovchi	tashish	imkoniyatlarini	oshirishning	zamonaviy	yondoshu-
vlarini	7	 ta	aniq	yo‘nalishlari	ko‘rsatib	o‘tilgan	bo‘lib,	hozirgi	kunda	mamlakatimizdagi	Temir	yo‘l	 transportida	
mazkur	yo‘nalishlarda	bir	qator	ko‘plab	muammolar	mavjud.	Ushbu	muammolarni	bartarf	etish	uchun	muallif	
tomonidan	 ishlab	 chiqilgan	 yuqoridagi	 zamonaviy	 yondushuvlarni	 amaliyotga	 tatbiq	 etish	 yuqori	 natijalarga	
erishishni	ta’minlaydi.	Chunki,	amaliyotda	yuqoridagi	aniq	yechimlar	asoslangan	yo‘nalishlar	va	yondoshuvlar	
ishlab	chiqilmagan.	Shuning	uchun	ham	mazkur	yondoshuvlar	Temir	 yo‘l	 transportida	yo‘lovchi	 tashish	sal-
mog‘ini	yuqori	sur’atlarda	o‘sishiga	va	Temir	yo‘l	transporti	sohasidagi	iqtisodiy	samaradorlik	ko‘rsatkichlarini	
oshishiga	xizmat	qiladi.

X U L O S A  V A  T A K L I F L A R
Mamlakatimizdagi	Temir	 yo‘l	 transportida	 yo‘lovchi	 tashish	 imkoniyatlarini	 oshirishning	 zamonaviy	 yon-

doshuvlarini	quyidagi	asosiy	tamoyillarga	asoslanishi	kerak	deb	hisoblaymiz,	jumladan:

●	 temir	yo‘l	transportida	har	oylik	yo‘lovchilar	tashish	reytingini	ishlab	chiqish	va	baholash	lozim;

●	 amaliyotga	bonusli	kartalar	tizimini	tatbiq	etish;

●	 yo‘lovchilar	tomonidan	xizmatlar	sifatini	baholash	imkoniyatini	rivojlantirish;

●	 xarajatlar	tizimini	minimallashtirish	va	mahalliy	xomashyo	turlarini	kengaytirish;

●	 alternativ	Temir	yo‘l	transport	vositalarini	rivojlantirish	va	amaliyotga	tatbiq	etish;

●	 yo‘lovchilani	zamonaviy	va	innovatsion	xizmatlarni	joriy	etish;

●	 yo‘lovchilar	madaniyatini	rivojlantirish	va	arzon	chiptalar	tizimini	tatbiq	etish;

●	 yangi	imkoniyatlarni	sinovdan	o‘tkazishdan	iboratdir.

Yuqorida	keltirilgan	tavsiyalarni	amaliyotga	keng	 joriy	etilishi	natijasida,	Temir	yo‘l	 transportida	yo‘lovchi	
tashish	imkoniyatlarini	oshirishning	zamonaviy	yondoshuvlari	amaliyotga	joriy	etiladi	hamda	Temir	yo‘l	trans-

3	 Muallifning	ilmiy-tadqiqot	ishlari	asosida	ishlab	chiqilgan.

Sportida	 iqtisodiy	 samaradorlik	 ko‘rsatkichlarini	 yuqori	 sur’atlarda	 o‘sishiga	 erishiladi.	 Natijada	 esa,	 mam-

lakatimizdagi	Temir	yo‘l	transporti	sohasini	rivojlanishi	barqaror	sur’atlarda	o‘sishi	ta’minlanadi.

